
Philibert eta Ermanno Olmiren emanaldiak Zinema dokumentalari buruzko “Punto de Vista” Jaialdian, asteburu honetan 
Ostirala, 2008ko otsailaren 15a. Gaur hasi da Zinema Dokumentalari buruzko “Punto de Vista” Jaialdia, Nafarroako Gobernuko Kultura Departamentuak antolatua. Asteburuan emanaldi asko izanen dira. Hona hemen, interesgarrienetako batzuk:

Bihar, larunbata, otsailaren 16a:

* Sail Ofiziala: Kazuhiro Soda japoniar zuzendariaren Campaign. 17:00etan, Civican aretoan. Hauteskundeetako marketinaren formulei buruzko lana. 

* Stuart Urban egilearen Tovarisch, I’m not dead. Garri Urbanek ihes egin zuen sobietarren jazarpenetik eta nazien Holokaustotik, eta SESB desagertu ondoren, bizirauteko historia epikoaren gertalekuetara itzuli da, semearekin. 19:30ean, Civican aretoan. 


*Ermanno Olmiri buruzko atzerabegirakoa: Adriano Aprà atzerabegirakoaren komisarioak Il tempo si è fermato aurkeztuko du, Golem Yamaguchi zinema aretoetan, 20:30ean. Il tempo si è fermato / Denbora gelditu egin da, Ermanno Olmirena. Italia, 1959. 89’30”. Jaso dituen sarietako batzuk: CIDALC (Centro internazionale del cinema educativo e culturale) Zentroaren Urrezko Gondola; San Giorgio saria, Veneziako “X Mostra internazionale del film documentario e del cortometraggio”n (1959, lehiaketatik kanpo); Urrezko Errododendroa Trentoko “VIII festival del film di montagna”n (1959). Neguan, bi gizon bakarrik gelditzen dira Adamelloko presa zaintzen, elurrak isolatuta. Bietako baten lekuan ikasle gazte bat jarri dute. Bi zaindarien artean adiskidetasun estua sortuko da, adina gorabehera. Il tempo si è fermato Ermano Olmiren lehenengo film luzea da, eta zaharraren eta berriaren arteko harremana aztertzen du, elkarren aurkakoak diren bi errealitateren arteko kontraste gisa, belaunaldien arteko kontraste gisa. Olmik mendian hamar urtez egindako lanaren emaitza da. Urte horietan, Edison Volta enpresako zinema departamentua jarri zuen abian. Film soila, ederra, ia abstraktua, ahaztezina. 

-Nicolas Philibert-ek bere azkeneko filma aurkeztuko du, Retour en Normandie. Punto de Vista Jaialdian filmaren aurre-emanaldia eginen dute, Espainiako zirkuitu komertzialean eman aurretik. Golem Yamaguchi zinema aretoan, 22:30ean. Frantzia, 2006. 113’. Retour en Normandie lanak beste film batean du jatorria. René Alliok 1975ean egin zuen “Yo, Pierre Rivière, habiendo asesinado a mi madre, a mi hermana y a mi hermano…” lanean (140 urte lehenago Normandian jazo zen hilketa batean oinarrituta filmatu zuen lanean). Nicolas Philibert zuzendariaren laguntzaile izan zen film horretan, eta abentura bikaintzat jotzen du. Philibertek gogoan duen filma da, eta geroztik egin izan dituen lanetan eragina izan du. Horregatik, 30 urte geroago, zinemagile frantziarrak Normandiara itzuli nahi izan du, jatorrizko film luzeko protagonista izan ziren baserritarrekin berriz biltzeko, euren bizimoduarekin darraitela egiaztatzeko, eta filmean izan zuten parte-hartzea nola gogoratzen duten ikusteko. 


Nicolas Philibert Nancyn jaio zen, Frantzian, 1951n. Filosofia ikasi zuen, Grenobleko Unibertsitatean, eta 19 urte eskasekin zuzendarien laguntzaile, eszenografo eta estra ere izan zen (René Alliok 1970ean egin zuen Les Camisards filmean). Bi urte geroago Parisera joan zen, eta zuzendari handiekin egin zuen lan, hala nola Alain Tanner edo Claude Gorettarekin. 1978an bere lehenengo filma zuzendu zuen, La voz de su amo, Gérard Mordillantekin batera. Gure garaiko dokumentalista onenetako bat da. Film laburrak, metraje erdiak, eta bederatzi film luze zuzendu ditu. Philibert Frantziako Zinematografia Errealizadoreen Sozietateko presidente da. Filmak egitean, soiltasuna eta bat-batekotasuna ditu ezaugarri nagusi. “Guztia aldez aurretik finkatuta badago, funtsezkoa dena galdu egiten da. Filmak egunetik egunera asmatu eta amaitu arte bilatu beharrak hauskortasuna eta askatasuna sentiarazten dizkit, eta horrek gogoa pizten dit”.


*Isiltasuna: Nora Martirosyan eta Audrius Stonysek euren lanak aurkeztuko dituzte, Saide Karlos III.a zinema aretoan, 22:30ean. 

Igandea, otsailaren 17a 


*Sail Ofiziala: Poloniako Rafal Skalski zuzendariaren 52 percent. 19:30ean, Civican aretoan. Allak dantzaria izan nahi du. %52 bere gorputzeko proportzioen ratioa da, eta dantzako akademiarik onenean sartzeko ametsa zapuztea eragin dezake. 

*Isiltasuna: Audrius Stonysek bere film laburrak aurkeztuko ditu. 18:30ean, Civican aretoan.

*Nicolas Philibertek La moindre des choses/ Gauzarik txikiena filma aurkeztuko du, 20:30ean, Yamaguchi zinema aretoan. La Borde klinika psikiatrikoko gaixoak La Operetta antzezlana aurkezteko prestaketa lanetan ari dira (absurdoaren teatrotik gertu dagoen musikala). Philibertek, klinikan sartu eta gaixoen entseguak filmatu ditu. 


*Nora Martirosyanek bi lanen barnealdeak erakutsiko ditu. Road Movie, Armeniako Yereván hiriko errepideetan barrena egindako bidaia. Eta Courant d’air, ametsetako logika gogora ekartzen duen film laburra. Yamaguchi zinema aretoan, 20:30ean.


*Amaitzeko, Ross McElweek Time indefinite/Denbora mugagabea filmean barneratuko gaitu, Saide Karlos III.a zinema aretoan, 20:00etan. Familia bizitzako uneei buruzko lana –heriotzak, ezkontzak, jaiotzak-. Itxuraz garrantzirik gabeko uneak badira ere, sarritan erabakigarriak izaten dira. 

*Igandea, 17:30ean, Saide Karlos III.a zinema aretoan: Ermanno Olmiren film laburrak. 
INFORMAZIO OSAGARRIA
Adriano Aprà. Ermanno Olmiri buruzko atzerabegirakoaren komisarioa. Zinema kritikaria, Italiako Zinemaren Historiaren irakaslea Erromako Tor Vergata Unibertsitatean eta Fondazione Rosselliniko presidentea. Erromako Cineteca Nazionaleko zuzendaria izan zen, 1998tik 2002ra bitarte. Zinema jaialdietako zuzendari izan da (Salsomaggiore, 1977-1989; Pesaro 1990-1998). Pesaroko 2003ko Zinema Jaialdian Ermanno Olmiri buruzko atzerabegirakoaren komisario izan zen, eta Ermanno Olmi. Il cinema, i film, la televisione, la scuola liburua argitaratu zuen. 
La mano que mira-n (Begira dagoen eskua) parte-hartuko duten zuzendariak 
Lluis Escartin: 1966an jaio zen, Bartzelonan. El Armadillo Productions sortu zuen, New Yorken. Film eta argazki zaintzaile izan zen Chiapaseko oihan tropikalean, eta ondoren, Bartzelonako Mostra Ovni-ko kudeatzaile izan zen. Biografia luzea du, eta egin zuen lehenengo argazki erakusketaren izena, "Perpetual Movement", ez da kasualitate hutsa. Ustekabean Jonas Mekas-ekin lan egin zuenean, argazki kamera utzi, bideo kamera eskuan hartu, eta oihanean, basamortuan, eta hondamenezko beste leku batzuetan barrena bidaiatzen hasi zen. 
Gonzalo de Lucas: (Bartzelona, 1975). Núria Aidelman-ekin batera Lai (2005) metraje erdia egin zuen, eta berak bakarrik, berriz, Carta de Franz Kafka a Felice Bauer, 14 de noviembre de 1912 (Lehenengo saria 2007ko Documenta Madriden) eta Sobreimpresiones (2007) egin ditu. Literatura eta Zinema irakaslea Pompeu Fabra Unibertsitatean. Zinema programatzailea Bartzelonako Kultura Garaikidearen Zentroan. “Vida secreta de las sombras. Imágenes del fantástico en el cine francés” liburua idatzi zuen (Paidós argitaletxea, 2001), eta hainbat liburutan parte hartu izan du. Cahiers du Cinéma España-ko erredakzio kontseiluko kide da, eta La Vanguardia egunkariko Cultura/s gehigarrian idazten du. 
Andrés Duque: Caracas, 1972. Kazetaritza ikasi zuen, Venezuelako Unibertsitate Zentralean. HBO telebista katearen Latinoamerikako dibisioarentzat egin zuen lan, zinemari buruzko erreportajeetako gidoilari eta errealizadore gisa. Hainbat zinema jaialdiren berri eman zuen aipaturiko katean (Cannes, Sundance, Berlin, Donostia, Toronto, eta Mar del Platako jaialdien berri, besteak beste). 2000n, Bartzelonara joan zen bizitzera, eta Sormenezko Dokumentalaren Teoria eta Praktikari buruzko Masterra egin zuen, Bartzelonako Unibertsitate Autonomoan. Gaur egun errealizadore gisa egiten du lan, Agosto ekoizpen etxean. 
Victor Iriarte: Bilbo, 1976. Kazetari gisa hasi zen lanean, zinema jaialdietan (Donostia, Berlin edo Cannesen), baina gerora, kameraren atzealdean jartzea erabaki zuen. Bartzelonan Isaki Lacuesta-ren Cravan Versus Cravan (2001) film luzean egin zuen lan, zuzendariaren bigarren laguntzaile gisa. Ondoren, Bilboko Arte Ederren Museoko zinematekan egin zuen lan, programatzaile gisa, eta bideo esperimentaleko lanak egin zituen, Miztura musika taldearentzat eta My-Mai dantza garaikidearen taldearentzat. 2003an, ozeanoa zeharkatu, eta Uruguayra iritsi zen. Harrezkero, irakasle, zinema kazetari, eta zinema zuzendari jarduten da, Atlantikoaren alde banatan. 

Rafael R. Tranche: irakasle titularra, 1991z geroztik, Madrilgo Unibertsitate Konplutentseko Informazio Zientzien Fakultatean. Zinemako historialaria eta teorikoa. Vicente Sánchez-Biosca-rekin elkarlanean egin zuen NO-DO: el tiempo y la memoria lanak Espainiako Artearen eta Zinematografia Zientziaren Akademiaren Muñoz Suay Saria lortu zuen (zinemari buruzko libururik onenaren saria). 2000n Mi patio film laburra idatzi eta zuzendu zuen, eta 2001eko Zinematografiaren Luis Buñuel Saria irabazi zuen. 2002an MarMadrid dokumentala idatzi eta zuzendu zuen, eta dokumental labur onenaren sarirako izendatu zuten, 2003ko Goya Sarietan. 
Albert Alcoz: Bartzelona, 1979. Arte Ederretan Lizentziaduna, Bartzelonako Unibertsitatean. Sormenezko Dokumentalaren Masterra egin zuen Pompeu Fabra Unibertsitatean. Blogs&Docs, Benzina, Travelling, Mondosonoro eta Scope hedabideetako kolaboratzaile da. Super 8 formatuko Zinema Esperimentalari buruzko bi ikastaro koordinatu ditu, Autor Fundazioan. Super 8 formatuko filmak egiten ditu, eta abangoardiako zinemari buruzko Visionary Film bloga idazten du.
María Cañas: Sevilla, 1972. Arte Ederretan Lizentziaduna, eta Filosofiaren Estetika eta Historian Doktorea, Sevillako Unibertsitatean. Animalario TV Producciones zuzentzen du (ikus-entzunezkoak esperimentatzeko plataforma: bide-sormena, bideoklipak, instalazioak, irudi digitala, Interneteko proiektuak...). Etengabe eraikitzen ari den www.animalario.tv edukiontzia ere zuzentzen du (birziklapenaren kulturari eta jabetzeari buruzko edukiontzia).

